
Annotatsiya. Maqolada g‘ozlarni tomorqalarda va fermer xo‘jaliklarida 

parvarishlash yo‘llari va ulardan sifatli mahsulotlar olish jarayoni yoritilgan. 

G‘ozlarni samarali parvarishlash uchun ularni saqlash va asrash jarayonlarini tashkil 

etish hamda balanslashgan ozuqa ratsionlaridan foydalanish muhim ahamiyatga ega. 

Kalit so‘zlar: g‘oz go‘shti, tuxum, pat va par, inkubatsiya, omixta yem, retsept, 

bo‘tka, konsentrat ozuqa. 

Summary. The article covers the ways of keeping geese in homesteads and 

farms and the process of obtaining quality products from them. For effective care of 

geese, it is important to organize the processes of keeping and preserving them, as 

well as the use of balanced feed rations. 

Kirish. Tomorqalarda va fermer xo‘jaliklarda g‘ozlarni parvarishlash va ulardan 

sifatli mahsulot olish, jumladan parxezbop g‘oz go‘shti, tuxum va qo‘shimcha yengil 

sanoat uchun qimmatbaho par va pat mahsulotlari olish muhim ahamiyatga ega. 

G‘ozlar o‘ziga xos biologik xususiyatlarga ega bo‘lib, boshqa qishloq xo‘jaligi 

parrandalariga nisbatan turli kasalliklarga chidamliligi, tez yetiluvchanligi va 

yashovchanligi bilan farq qiladi. 

G‘ozlarni suv havzalari bor joylarda parvarishlash va ulardan mahsulot olish 

iqtisodiy samara beradi. Chunki suv havzasidagi ozuqalarning qariyib 65-70% ni 

o‘zlashtiradi, qolgan 25-30% konsentrat ozuqa qo‘lda beriladi. 

Tadqiqotning maqsadi:  Tomorqa va fermer xo‘jaliklarda g‘ozchilikni tashkil 

qilish va ulardan sifatli mahsulot olishga erishish. 

Vazifalar: G‘ozchilikni rivojlantirishda sifatli mahalliy va organik ozuqalardan 

tayyorlangan ozuqa resteptlarini ishlab chiqarish va sifatli mahsulot olish uchun 

saqlash hamda asrash sharoitlarini tashkil etish. 

Asosiy qism. G‘ozlar issiqqa talabchan emas, past darajali havo haroratiga 

chidamli, quruq to‘shamada qattiq sovuqda ham qo‘rqmaydi. Fermer xo‘jaliklarida va 

aholi tomorqalarida g‘ozlarni boqish uchun yengil va arzon qurilish materiallaridan 

foydalanilsa bo‘ladi. Parrandaxona tomini somonli loy bilan yopish mumkin. Polini  

taxtadan yasagan ma’qul. Pol qismi tashqaridan 15-20 sm baland bo lishi lozim. 

Devorlarini somonli loy yoki shkaturka qilib 20% lik ohak bilan oqlab chiqish kerak. 

Yorug‘lik polning ustida 15 lk.dan kam bo‘lmasligi kerak. 

Parrandaxonaga isitish va shamollatish uskunalari o‘rnatiladi, setka bilan to‘sib 

50-150 boshga mo‘ljallab xonalarga bo‘linadi. Xona toza, quruq va yaxshi 

shamollatiladigan, yelvizaksiz bo‘lishi kerak. Yelvizak va namlik g‘ozlarning 

mahsuldorligiga salbiy ta’sir etadi. Xonaning balandligi o‘rtacha 1,8-2,0 sm bo‘ladi. 

Parrandaxona uchun  to‘shama sifatida qirindi, maydalangan somonlardan 

foydalanish maqsadga muvofiq bo‘ladi. To‘shama quruq, mog‘orlanmagan va 

to‘shamaning qalinligi 10-15 sm bo‘lishi lozim. Agar to‘shama nam bo‘lsa g‘oz 

patlari ifloslanadi, g‘oz tanasi issiqlikni yaxshi saqlay olmaydi, ozuqa sarfi ko‘payadi. 

Organizmning tashqi muhit ta’siriga qo‘shilishi kamayadi. Shuning uchun 

to‘shamaning quruq bo‘lishini doim kuzatib turish lozim. 

G‘ozlar tanasi qalin va issiq parlar bilan qoplanganligi uchun -25
0
С sovuq 

haroratga chidaydi. Lekin past haroratda g‘ozlar tuxum bermaydi, shuning uchun 

parrandaxonalar -2-3
0
С dan sovuq bo‘lmasligi kerak, aks holda tuxumlar muzlab 

qoladi va inkubatsiya davrida jo‘ja ochib chiqmaydi. 

Yosh g‘ozlar omuxta yem va yangi o‘rilgan ko‘k o‘tlar, omuxta yemning nam 

qorishmasi, pishirilgan kartoshkalar bilan boqiladi. Birinchi uch kun davomida 

maydalangan makkajo‘xori doni, arpa yoki boshqa donlar uni va kepak beriladi. 

Yosh g‘ozlar uchun omuxta yemni o‘simlik va hayvonlarga oid oqsilga boy 

ozuqalar, beda uni, quruq achitri va mineral qo‘shimchalardan tayyorlanadi. Ular 

uchun maydalangan ko‘kat yaxshi oqsil ozuqasi hisoblanadi. 

Yosh g‘ozlarni omuxta yem va ko‘k o‘tlar bilan bir kunda bir boshga o‘rtacha 

sarfi me’yoriga rioya qilgan holda oziqlantirish maqsadga muvofiq bo‘ladi. 

1-jadval 

Yosh g‘ozlar uchun bir kunda bir boshga omuxta yem va  

ko‘k o‘tlar taxminiy sarfi 

G‘ozning yoshi (kun) Omuxta yem (gr) Ko‘k o‘t (gr) 

1-10 20 50 

11-20 55 100 

21-30 120 200 

31-40 140 300 

41-50 160 400 

51-60 180 500 

61-70 200 600 

71-75 220 700 

75 kunlik natija 9.8 25 kg 

Yosh  g‘ozlar 75 kun davomida belgilangan me’yorda parvarishlanganda, 

ularning tirik vazni 5,0-5,5 kg. ni tashkil etadi. 

G‘ozlarni boqishda arzon mahalliy ozuqalardan ko‘k o‘tlar, sabzi, kartoshka, 

qovoq, karam bargi, sholg‘om, lavlagi, ildizmevalar, beda, o‘t uni va omuxta 

siloslardan foydalanish maqsadga muvofiq bo‘ladi. G‘ozlar bir kunda 3-4 mahal 

ozuqlantiriladi shulardan 2-3 mahali nam qorishma va kechga esa donli konsentrat 

ozuqalar beriladi. 

G‘ozlar organizmida o‘sish va rivojlanish davrida mineral moddalar almashinuvi 

kuchayadi, shuning uchun kerakli miqdorda kalsiy, fosfor, natriy va boshqa moddalar 

qabul qilish kerak bo‘ladi. 

2-jadval 

Tirik vazni 5-5,5 kg bo‘lgan g‘ozlar uchun ozuqa ratsioni 

 (1boshga bir kunda gr.) 

Ozuqa turi 
Bir oyda tuxum berishi (dona) 

3 6 9 12 15 

Suli, don chiqindilari 60 70 80 90 100 

Suli uni 24 26 32 36 40 

Bug‘doy uni 20 21 36 40 45 

Bug‘doy kepagi 50 50 50 50 50 

G’sht-suyak uni - 4 6 9 12 

No‘xot uni 5 6 9 12 15 

Lavlagi, qovoq, sabzi 200 200 200 200 200 

Qaynatilib pishirilgan kartoshka 200 200 200 200 200 

Qaysi davrda bo‘lishidan qat’iy nazar g‘ozlar to‘la qiymatli makro va 

mikroelementlar hamda vitaminlarga boy ozuqalar bilan oziqlantirilsa yuqori sifatli 

mahsulot olishga erishiladi. 

Аннотация. Тадқиқотда Туркия селекциясига мансуб ангор зотли она 

эчкилардан туғилган улоқларнинг турли ёш даврларида тирик вазн 

кўрсаткичлари келтирилган. Тадқиқот натижаларига кўра эркак улоқларнинг 

ўсиш суръати урғочи улоқларникига нисбатан юқори эканлиги аниқланди. Бу 

Туркия селекциясига мансцб ангор зотли эчки авлодлари Ўзбекистоннинг 

